Shaxsiy invnestitsiya hisob varagʻini ochish va yuritish tartibi tasdiqlandi

Vazirlar Mahkamasi qarori bilan “Shaxsiy invnestitsiya hisob varagʻini ochish va undagi mablagʻlarning hisobini yuritish tartibi toʻgʻrisidagi Nizom" tasdiqlandi. 

Unga koʻra, shaxsiy hisob varagʻi mahalliy fond bozorida muomalaga chiqarilgan va uyushgan qimmatli qogʻozlar bozorida savdo qilinadigan qimmatli qogʻozlarni sotib olish uchun foydalaniladi.
Shaxsiy investitsiya hisobvaragʻidagi qimmatli qogʻozlar va mablagʻlardan faqat shartnomada nazarda tutilgan maqsadlar uchun foydalanish mumkin. 
Shaxsiy investitsiya hisobvaragʻida aksiyalar boʻyicha dividendlar, aksiyalar va obligatsiyalar boʻyicha foiz daromadlari hisobi yuritilmaydi. 
Shaxsiy investitsiya hisobvaragʻi 1 yil muddatga tuziladigan shartnomaga asosan investitsiya vositachisi tomonidan ochiladi va yuritiladi. 
Investitsiya vositachisi mijozning topshirigʻiga binoan mijoz nomidan va uning hisobidan qimmatli qogʻozlar boʻyicha bitimlar va operatsiyalarni amalga oshiradigan, fond birjasining aʼzosi hisoblangan qimmatli qogʻozlar bozorining professional ishtirokchisidir. 
Investitsiya vositachisi mijozga bir kun ichida shaxsiy investitsiya hisob varagʻini ochadi. 
Shaxsiy investitsiya hisobvaragʻi vakolatli organ* tomonidan belgilanadigan yagona depozitar hisob va hisobot qoidalari (standartlari)ga binoan ochiladi va yuritiladi. 
Maʼlumot uchun: Soliq toʻlovchilar ish haqining va boshqa daromadlarining mahalliy fond bozorida emissiya qilingan qimmatli qogʻozlarni sotib olish uchun shaxsiy investitsiya hisob varagʻiga yoʻnaltiriladigan qismi tegishli shartlar asosida soliq solinmaydigan daromad turiga kiritiladi. 
Soliq kodeksi 378-modda 22-band
* vakolatli organ – Oʻzbekiston Respublikasi Istiqbolli loyihalar Milliy agentligi.
